
‘അവ്യാധിഗാത്രമനുകൂലതരം കളത്രം

എന്നു പറഞ്ഞിട്ടുള്ളതു് അവിടുത്തെ സംബന്ധിച്ചിടത്തോളം മിക്കവാറും ശരിയായിട്ടാണു് കഴിഞ്ഞിട്ടുള്ളതു്. എങ്കിലും സർവ്വഗുണസമ്പന്നനായ അവിടുത്തെ ദേഹവിയോഗം കേരളഭൂമിക്കു് അപരിഹാര്യമായ നഷ്ടമാണെന്നുള്ളതിനു സംശയമില്ല. ‘നമ്മൾക്കു പോയ നിധി പോയതു തന്നെയല്ലോ’ എന്ന് ഉള്ളൂർ പരമേശ്വരയ്യരവർകളും, ‘ഒരു സൽപ്രഭുവും കവീന്ദ്രനും വിരുതേറുന്നൊരു വൈദ്യമുഖ്യനും ഒരുമിച്ചു നമുക്കു നഷ്ടമായ് ഗുരുസത് വൃത്തനൊരൂഴിദേവനും’ എന്നു വള്ളത്തോൾ നാരായണമേനോൻ അവർകളും പറഞ്ഞിട്ടുള്ളതു വളരെ ശരിയായിട്ടുള്ളതാണു്. മന്ദസ്മിതാർദ്രമായ അവിടുത്തെ മുഖവും കാരുണ്യാമൃതപരിപൂർണ്ണങ്ങളായ വാക്കുകളും, ശരച്ചന്ദ്രികാധവളമായ ദേഹകാന്തിയും ഒരു കാലത്തും ഓർമ്മയിൽ നിന്നു വിട്ടു പോകുന്നതല്ല.

